
Kirish. Buyuk Britaniya maktabgacha ta’lim tizimi jahondagi eng samarali modellardan
biri hisoblanadi. Uning asosiy konseptual negizi bola shaxsini markazga qo‘ygan “child-
centered approach”, erkin o‘yin orqali ta’'lim (play-based learning), tajribaviy faoliyat orqali
rivojlanish (experiential learning) va teng imkoniyatlar tamoyiliga tayanadi. Britaniyadagi
“Early Years Foundation Stage (EYFS)” dasturi bola rivojlanishining barcha yo‘nalishlarini —
kognitiv, ijtimoiy, emotsional va jismoniy sohalarni — bir butun tizimda qamrab oladi. Ushbu
yondashuv maktabgacha ta’'limni faqatgina bilim berish emas, balki mustaqil fikrlash,
ijjodkorlik, ijtimoiy faollik va madaniy integratsiyani rag‘batlantiruvchi jarayon sifatida ko‘radi.

O‘zbekistonda ham so‘nggi yillarda maktabgacha ta’lim tizimini isloh qilishga katta
e'tibor qaratilmoqda. Prezident Sh.M.Mirziyoyevning “Maktabgacha ta’lim tizimini 2030
yilgacha rivojlantirish konsepsiyasi” va “Yangi O‘zbekiston strategiyasi”’da ta’limni inson
kapitali rivojining asosiy bo‘g‘ini sifatida qayta ifodalash, pedagog kadrlar salohiyatini oshirish,
ta’lim muhitini ragamlashtirish va xalgaro standartlarga moslashtirish kabi vazifalar
belgilangan. Bu jarayonlarda Britaniya tajribasi, aynigsa, bola rivojlanishini pedagogik va

psixologik jihatdan individual yondashuv asosida tashkil etish tizimi, O‘zbekiston maktabgacha
ta’limini modernizatsiya qilishda muhim ilmiy-amaliy ahamiyat kasb etadi.

Shu bilan birga, xorijiy tajribani milliy muhitga integratsiya qilishda bir qator murakkab
masalalar yuzaga keladi: milliy mentalitet, madaniy an’analar, oilaviy qadriyatlar va ijtimoiy
mubhitning o‘ziga xos xususiyatlari bu jarayonda hal giluvchi omil sifatida namoyon bo‘ladi.
Shuning uchun ilg‘or tajribalarni mexanik ravishda ko‘chirish emas, balki ularni milliy model
bilan uyg‘unlashtirgan holda qo‘llash zarur.

Adabiyotlar tahlili va metodologiya. Buyuk Britaniya maktabgacha ta’lim tizimining
ilg'or pedagogik konsepsiyalari tahlil gilsak, ularni Ozbekiston maktabgacha ta’limiga mos
ravishda integratsiya qilishning innovatsion, metodologik va madaniy asoslari ochib berilishiga
xizmat qiladi. Shuningdek, maktabgacha ta’limda bola shaxsini o‘sishning markaziga qo‘ygan
yangi “innovatsion konseptual model” taklif etiladi. Bu model Britaniya tajribasiga suyangan
holda, milliy an’ana va mentalitet bilan uyg‘unlashgan holda ishlab chiqiladi hamda kelgusida
ta’lim sifati va inson kapitali rivojiga xizmat qiladi.

Buyuk Britaniya ta'lim tizimida maktabgacha yoshdagi bolalarni tarbiyalash va
rivojlantirish masalasi umumiy ta’limning markaziy qismi sifatida qaraladi. Bu tizimning ilmiy-
metodologik asoslari bola shaxsini markazga qo‘ygan pedagogik paradigmaga, ya'ni child-
centered education yoki bolani markazga qo‘ygan ta’lim konsepsiyasiga tayanadi. Ushbu
yondashuv ta’lim nazariyasi tarixidagi asosiy insonparvar pedagoglar — Jon Dyui, Jan-Jak
Russo va Meri Montessori asarlariga suyanadi.

Jon Dyui o‘zining “Demokratiya va ta’'lim” asarida bolani ta’lim jarayonining faol
subyekti sifatida talgin qilib, bilim insonning real tajribasi asosida shakllanishini ta’kidlaydi
[1;112-b]. Jan-Jak Russo esa “Emil yoki tarbiya haqida” asarida tabiiy rivojlanish tamoyilini
ilgari surib, bolaning individual ehtiyojlari va tabiiy rivojlanish bosqichlari ta’limning asosiy
mezonlari bo‘lishi kerakligini qayd etadi [2;86-b]. Meri Montessori o‘zining ilmiy-
eksperimental pedagogikasi orqali bolaga erkinlik, mustaqillik va tabiiy faoliyat orqali
0‘rganvill UMKOHUATUHU OepUIIHM MaKTabraya TaJIMMHUHI acocui ¢ascaduil MyHaJUIIU
cudaTtuja 6earunanau [3;143-b].

Mazkur pedagogik g‘oyalar asosida shakllangan child-centered approach ta’lim
jarayonida bolani faol subyekt sifatida ko‘rishni talab qiladi. Unga ko‘ra, bola o'z
rivojlanishining markazida turadi, uning o‘quv jarayoni tabiiy ehtiyojlar, individual giziqishlar
va shaxsiy tajribalar asosida tashkil etiladi. Bu yondashuv zamonaviy maktabgacha ta’lim
falsafasining eng muhim insonparvar mezonlaridan biri hisoblanadi [4;56-b].

Buyuk Britaniyadagi maktabgacha ta’lim tizimi “Early Years Foundation Stage (EYFS)”
deb nomlangan milliy standart asosida boshqariladi. Bu hujjat 2008-yilda ilk bor joriy etilgan
bo‘lib, 2021- va 2023-yillarda yangilangan. EYFS ta’limning to‘rtta asosiy tamoyilini belgilaydi:

- har bir bolaning yagona va qayta takrorlanmas shaxs ekanligi;

- bolaning faol ishtirokchi va tajribaviy o‘quvchi sifatida rivojlanishi;

- ijtimoiy mubhit va oila bilan hamkorlikda ta’'limning samarali bo‘lishi;

- rivojlanishning turli bosqichlari o‘zaro bog‘liq va uzviy ekanligi.

Bu tamoyillar pedagogik jarayonda bolaning shaxsiy imkoniyatlarini hisobga olgan
holda individual va inklyuziv ta’lim muhitini yaratishga qaratilgan. Ta’lim jarayonida “o‘yin
orqgali o‘qitish” — play-based learning — markaziy o‘rinni egallaydi. Bu metod bolaning tabiiy
qiziqgish va tajriba orqgali o‘rganish qobiliyatini rivojlantiradi. Bunday yondashuv Vigotskiyning

“jamiyat orqgali ong rivojlanishi” nazariyasi, Piajening kognitiv bosqichlar modeli hamda
Brunerning konstruktivizm g‘oyalari bilan chambarchas bog‘langan.

Buyuk Britaniyada bolalar rivojlanishini fagat bilim olish bilan cheklab go‘yilmaydi,
balki ularning emotsional barqarorligi, ijtimoiy munosabatlari va ongli xulq-atvori ham asosiy
mezonlardan biri sifatida belgilanadi. EYFS tizimida bolalarning rivojlanishi yettita yo‘nalishda
baholanadi:

- shaxsiy, ijtimoiy va emotsional rivojlanish;

- muloqot va til qobiliyati;

- jismoniy rivojlanish;

- savodxonlik (literacy);

- matematik fikrlash;

- dunyo haqidagi bilish faoliyati;

- san’at va dizayn orqali ifoda.

Bu yo‘nalishlar bolani jamiyatga moslashtirish va ijtimoiy mas’uliyatni his qilishga
tayyorlashga qaratilgan. Ta’'lim jarayonida bola va pedagog o‘rtasidagi emotsional bog‘lanish
— “secure attachment” — ta’lim samaradorligining asosiy psixologik sharti sifatida ko‘riladi.
Psixolog Jon Boulbining bog‘lanish nazariyasi bu modelning ilmiy asosini tashkil etadi.

Muhokama. O‘zbekistonda maktabgacha ta’lim mazmuni milliy qadriyatlar va ilg‘or
pedagogik texnologiyalar uyg‘unligi asosida qayta ko‘rib chigilmoqda. 2019-yilda yangilangan
“Ilk va maktabgacha yoshdagi bolalar rivojlanishiga qo‘yiladigan davlat talablari” hamda “Ilk
Qadam” davlat dasturi bola rivojlanishining asosiy yo‘nalishlarini belgilab berdi. Bu dasturlarda
bolaning shaxsiy, ijtimoiy va emotsional o‘sishiga, nutq va fikrlash qobiliyatini rivojlantirishga,
estetik did va ijodiy salohiyatni shakllantirishga alohida e’tibor qaratiladi.

Ayni paytda mamlakatda zamonaviy pedagogik yondashuvlar — STEAM, Montessori,
Reggio Emilia, High Scope, Waldorf — kabi modellarning elementlari tadrijiy ravishda joriy
etilayotgani kuzatilmoqda. Bu modellar Britaniya va Yevropa tajribalari bilan uyg‘unlikda bola
markazidagi ta’lim konsepsiyasini amalda tatbiq etish imkonini bermoqda. Masalan, ayrim
maktabgacha ta’lim tashkilotlarida “o‘yin orqali o‘rganish” va “tajribaga asoslangan rivojlanish”
usullari joriy etilgan bo‘lib, ular bolalarda mustaqillik, ijodkorlik va jamoada ishlash
ko‘nikmalarini shakllantiradi.

Maktabgacha ta’lim tizimini modernizatsiya qilishda tarbiyachi va pedagog kadrlar
malakasini oshirish ustuvor ahamiyat kasb etadi. 2020-yildan boshlab Toshkent shahridagi
Maktabgacha ta’lim va xizmat ko‘rsatish sohasi ilmiy-tadqiqot instituti hamda hududiy
markazlar orqali malaka oshirish kurslari yo‘lga qo‘yildi. Pedagoglar zamonaviy metodika,
psixologiya, axborot texnologiyalari va inklyuziv ta’lim bo‘yicha qayta tayyorlanmoqda.

Buyuk Britaniya maktabgacha ta’lim tizimining ilg‘or jihatlarini O‘zbekiston
maktabgacha ta’limiga moslashtirish va joriy etish jarayoni fagat uslubiy yangilanish emas,
balki konseptual, falsafiy va madaniy qiymatga ega bo‘lgan murakkab ilmiy-amaliy jarayondir.
Uning samaradorligi ilmiy tahlil, pedagogik tajriba va milliy an’analar uyg‘unligiga asoslangan
innovatsion mexanizmlarning to‘g‘ri ishlab chiqilishiga bog'ligdir.

Integratsiya jarayonining nazariy poydevori insonparvar ta’lim falsafasiga suyanadi.
Buyuk Britaniya maktabgacha ta’lim tizimida bola shaxsi faol ijodkor, mustagqil fikrlovchi va
jamiyatdagi teng huquqli subyekt sifatida qaraladi. Bu falsafa o‘zining mohiyati jihatidan
O‘zbekiston milliy ta’lim konsepsiyasi bilan uyg‘un, chunki mamlakatimizda ham ta’limning

454



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/11 (5) - 2025

asosiy vazifasi bolaning ma’naviy, axloqiy va ijtimoiy salohiyatini to‘liq rivojlantirishdan iborat.
Shu bois Britaniya tajribasini milliy tizimga joriy etishning falsafiy mezonlari sifatida
subbektivlik, madaniy meros bilan uyg‘unlik, muloqot madaniyati va innovatsion inklyuzivlik
tamoyillari asosiy o‘rin tutadi.

Buyuk Britaniya tajribasining amaliy jihatlari asosan pedagogik innovatsiyalarning
samarali tatbiq etilishida namoyon bo‘ladi. Xususan, Britaniya maktabgacha ta’lim
muassasalarida keng qo‘llaniladigan STEAM (Science, Technology, Engineering, Arts,
Mathematics) yondashuvi ta’lim jarayonini bolaning faol ishtirokida tashkil etishni nazarda
tutadi. Bu model O‘zbekiston sharoitida ham bolalarda mustaqil fikrlash, tajriba orqali
o‘rganish va ilmiy qiziqishni oshirishda samarali bo‘lishi mumkin. Shuningdek, Britaniyadagi
play-based learning (“o‘yin orqali o‘rganish”) modeli bolalarning tabiiy gizigishlariga suyangan
holda bilimlarni interaktiv faoliyat jarayonida egallashga imkon yaratadi. Ushbu usulni
O‘zbekiston maktabgacha ta’limida milliy o‘yinlar, musiqa, teatr, xalg hunarmandchiligi va
o‘zbek madaniyat elementlari bilan boyitgan holda moslashtirish pedagogik jarayonning milliy
va zamonaviy qirralarini uyg‘unlashtiradi.

Buyuk Britaniyada bola rivojlanishida Montessori va Reggio Emilia metodikalari muhim
o‘rin tutadi. Montessori modeli bolaga tanlov va mustaqil gqaror gabul qilish imkonini berib,
uning tabiiy rivojlanish salohiyatini ochib beradi. Reggio Emilia esa estetik muhit, vizual ifoda
va kommunikatsiya orqali hissiy tafakkurni rivojlantiradi. Bu modellarni O‘“zbekiston
maktabgacha ta’'limi tizimida joriy etish bolalarda ijodiy mustaqillik, estetik did va muloqot
qobiliyatini kuchaytiradi.

0‘zbekistonning ta’lim falsafasi asrlar davomida insonni komillikka yetaklovchi tarbiya,
ma’naviyat va axloq qoidalariga tayanadi. Forobiy, Beruniy, Ibn Sino, Navoiy kabi mutafakkirlar
asarlarida bolaning tabiiy qobiliyatini rivojlantirish, uning jamiyatda faol subyekt sifatida
shakllanishiga e’tibor qaratilgan. Shu jihatdan, Britaniyaning child-centered yondashuvi —
bolani ta’limning markaziga qo‘yish g'‘oyasi — milliy pedagogikadagi “inson qadri” tamoyili
bilan mutlaqo uyg‘un keladi. Uning zamonaviy tatbiqi bolaning fagat bilim oluvchi emas, balki
ijjodiy fikrlovchi va madaniy qadriyatlarni anglovchi shaxs sifatida kamol topishini ta'minlaydi.

llg'or tajribalarni milliy muhit bilan uyg‘unlashtirishning birinchi mexanizmi —
madaniy transformatsiya va adaptatsiya jarayonidir. Bu jarayon xorijiy metodikani to‘g'ridan-
to‘gri qo‘llash emas, balki uning mohiyatini saqlagan holda milliy tarbiya an’analari bilan
bog‘lashni anglatadi. Masalan, Britaniyada keng qo‘llaniladigan “o‘yin orqali o‘rganish” (play-
based learning) usulini O‘zbekistondagi xalq o‘yinlari, milliy musiqa, topishmoq va ertak
elementlari bilan boyitish orqali milliy mentalitetga moslashtirish mumkin. Bunday yondashuv
bolada nafagat bilish qobiliyatini, balki milliy identifikatsiya va ma’naviy hissiyotni ham
rivojlantiradi.

Ikkinchi muhim yo‘nalish — pedagogik mulogot madaniyatini yangicha asosda
rivojlantirishdir. Britaniya modelida pedagog va bola munosabati tenglik, hamfikrlik va
ishonchga asoslanadi. Bu tamoyil O‘zbekiston ta’lim muhitida ham ahamiyatli, zero an’anaviy
tarbiyada ustozga hurmat va itoat ustuvor bo‘lgan bo‘lsa, zamonaviy sharoitda bu munosabatni
hamkorlik va birgalikdagi ijodiy izlanish darajasiga ko‘tarish lozim. Pedagogning roli buyruq
beruvchidan ko‘ra, maslahatchi va yo‘lboshchiga aylanishi ta’lim muhitini demokratlashtiradi,
bola shaxsini faol subyekt sifatida namoyon etishga sharoit yaratadi.

Uchinchi yo‘nalish — milliy gadriyatlar va zamonaviy texnologiyalar uyg‘unligidir.
Britaniyada ta’lim jarayoni raqgamli muhitga juda kuchli integratsiya qilingan. O‘zbekistonda bu
tajribani milliy mazmunda amalga oshirish uchun elektron platformalarda milliy mulstimedia
kontentlar, xalq ijodiyoti asosidagi ta’lim ilovalari va interaktiv dasturlar yaratish maqsadga
muvofiq. Masalan, bolalar uchun maxsus ishlab chiqgilgan platformalar orqali bolalar milliy
ertak gahramonlari orqali yozuv, hisoblash, muloqot ko‘nikmalarini o‘rganishi mumkin. Buning
orqali raqamli ta’lim muhiti ham milliy ruhiyat bilan uyg‘unlashadi.

Shuningdek, ilg‘or tajribalarni moslashtirishda ota-onalarning faol ishtiroki muhim
ahamiyat kasb etadi. Britaniya modelining ustun jihatlaridan biri — ota-ona, pedagog va bola
hamkorligidir. O‘zbekistonda ham an’anaviy oilaviy munosabatlar tarbiyada hal qiluvchi rol
o‘ynaydi. Shu sababli, maktabgacha ta’lim muassasalarida ota-onalar uchun metodik
seminarlar, treninglar va kuzatuv dasturlarini tashkil etish orqali ularni bola rivojlanishi
jarayonining hamkor ishtirokchisiga aylantirish zarur. Bu yo‘l bilan ta’lim jarayoni faqat
muassasa doirasida emas, balki oila muhitida ham davom etadigan uzluksiz tizimga aylanadi.

Natijada ilg‘or xorijiy tajribalarni milliy muhit bilan uyg‘unlashtirish nafaqat ta’lim
samaradorligini oshiradi, balki yangi, gibrid pedagogik madaniyatni vujudga keltiradi. Bu
madaniyat bolada insonparvarlik, vatanparvarlik, ijtimoiy mas’uliyat va innovatsion tafakkurni
uyg‘un rivojlantiradi.

Xulosa. XXI asrda ta’lim tizimi jahon miqyosida raqobatbardosh inson kapitalini
shakllantirishning eng muhim instituti sifatida garalmoqda. Shu nuqtai nazardan, maktabgacha
ta’lim bosqichi shaxs rivojlanishining asosiy poyasi sifatida, bolaning ijtimoiy faolligi, ma’naviy
ongi va intellektual salohiyatini belgilab beruvchi dastlabki bosqich hisoblanadi. Ushbu
maqolada Buyuk Britaniya maktabgacha ta’lim tizimining ilg‘or pedagogik g‘oyalari va
innovatsion texnologiyalarini O‘zbekiston ta’lim muhitiga moslashtirishning nazariy va amaliy
mexanizmlari tahlil qilindi. Tadqiqot natijalari shuni ko‘rsatadiki, Britaniya modelidagi “child-
centered”, “play-based” va STEAM yondashuvlari bola shaxsini faol ijodkor sifatida
rivojlantirishga xizmat qiladi va ularni milliy muhitga uygun holda joriy etish O‘zbekistonda
ta’limning sifat bosqichini yangi darajaga olib chiqishi mumkin.

Britaniya maktabgacha ta’lim tizimining falsafiy asosi — insonparvarlik va individuallik
g'oyalari — O‘zbekiston milliy pedagogikasidagi “inson qadri” konsepsiyasi bilan uygun
ekanligi aniglandi. Bu uyg‘unlik ilg‘or xorijiy tajribani milliy mentalitet va gadriyatlar bilan
integratsiya qilish uchun metodologik asos yaratadi.

